ԱՄՓՈՓԱԹԵՐԹ

«Փոքր և միջին ձեռնարկատիրության զարգացման 2016-2018 թթ. ռազմավարությունը հաստատելու մասին» Հայաստանի Հանրապետության կառավարության արձանագրային որոշման նախագծի վերաբերյալ շահագրգիռ մարմինների առարկությունների և առաջարկությունների

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ տրանսպորտի և կապի նախարարություն, 16.07.2015թ, թիվ 02/16.1/8256-15 գրություն
	Առարկություններ և առաջարկություններ չունի
	
	

	2.
	ՀՀ էներգետիկայի և բնական պաշարների նախարարություն, 17.07.2015թ, թիվ 01/22.1/3758-15 գրություն
	Դիտողություններ և առաջարկություններ չունի
	
	

	3.
	ՀՀ կրթության և գիտության նախարարություն, 20.07.2015թ, թիվ 01/14/8363-15 գրություն
	Առաջարկություններ և դիտողություններ չունի
	
	

	4.
	ՀՀ աշխատանքի և սոցիալական հարցերի նախարարություն, 18.07.2015թ, թիվ ԱԱ/ԹԱ-3-2/6321-15 գրություն
	1. Մեր կարծիքով ներկայացված նախագծում, կարևորելով սոցիալական զարգացման վրա ՓՄՁ քաղաքականության ազդեցությունը, բացակայում են այդ ազդեցության հստակ և ընդհանրական մեխանիզմների ու սկզբունքների սահմանումները: Օրինակ` առանձնակի կարևոր է Հայաստանի Հանրապետությունում սոցիալական ձեռնարկատիրության զարգացման քաղաքականության սկզբունքների սահմանումը, ինչը բացակայում է նախագծում և ենթադրում է ՓՄՁ զարգացման քաղաքականության աջակցություն: 

Ելնելով վերը շարադրվածից` նախագծում նպատակահարմար կլինի ամրագրել սոցիալական ձեռնարկատիրության զարգացման ռազմավարական սկզբունքները, ինչպես նաև սահմանել ՓՄՁ քաղաքականության սոցիալական ազդեցության հիմնական գործիքները (օրինակ` հաշմանդամություն ունեցող անձանց շրջանում սոցիալական ձեռնարկատիրության պետական աջակցություն, սոցիալական միտավածություն ունեցող բիզնես նախագծերի ֆինանսավորման պետական միջնորդություն և այլն):

2. Նախագծի ներածության երկրորդ պարբերության մեջ նշվում է, որ ՓՄՁ զարգացման քաղաքականությունն ուղղված է ՀՀ տնտեսական, սոցիալական և քաղաքական զարգացման գործում ՓՄՁ ոլորտի ներուժի լիարժեք օգտագործմանն ու նրա դերի բարձրացմանը: Նախագծի ներածության երկրորդ պարբերությունը առաջարկում ենք վերաշարադրել. «ՓՄՁ զարգացման քաղաքականությունն ուղղված է ՀՀ տնտեսական և սոցիալական զարգացման գործում ՓՄՁ ոլորտի ներուժի լիարժեք օգտագործմանն ու դերի բարձրացմանը»:
3. Նախագծում օբյեկտիվորեն կարևորվում է նոր աշխատատեղերի ստեղծմանն ուղղված քաղաքականությունը, բայց բացակայում են այդ աշխատատեղերում զբաղվածության խթանման պետական քաղաքականության ամբողջական սկզբունքները:

Այս առումով, նպատակահարմար է սահմանել ՓՄՁ ոլորտում զբաղվածության խթանման ռազմավարական սկզբունքները, որոնց իրականացման ամբողջականությունն ու արդյունավետությունը պայմանավորված են նաև սոցիալական պաշտպանության ոլորտի քաղաքականության լիազոր մարմնի հետ ակտիվ համագործակցությամբ: Ուստի, նախագծում անհրաժեշտ է ամրագրել երկրում կայուն զբաղվածության ապահովման պետական ծրագրերի համատեղ իրականացման սկզբունքը:
4. Նախագծում լայնորեն ներկայացվում են ՏՀԶԿ և զարգացող երկրներում ՓՄՁ–ների քաղաքականության փորձը: Նախագծում ՏՀԶԿ և զարգացող երկրներում ՓՄՁ–ների քաղաքականության ուսումնասիրված փորձը խորքային է և օգտակար` ռազմավարական սկզբունքների սահմանման համար:

Նպատակահարմար կլինի ՏՀԶԿ և զարգացող երկրներում ՓՄՁ–ների քաղաքականության փորձը հանել նախագծի տեքստից:
	Չի ընդունվել 
Ընդունվել է 

Ընդունվել է 

Ընդունվել է 


	Սույն ռազմավարությունը նպատակաուղղված է ՓՄՁ ոլորտի համընդհանուր զարգացման ապահովմանը և նախատեսված չէ առանձնակի շեշտադրում կատարել սոցիալական ձեռնարատիրությանը, քանի որ սոցիալական քաղաքականության իրականացումը դուրս է ՀՀ էկոնոմիկայի նախարարության իրավասություններից, կարծում ենք, որ նպատակահարմար կլինի համապատասխան գերատեսչության կողմից անդրադարձ կատարել տվյալ ոլորտին` սահմանելով կոնկրետ և թիրախավորված նպատակներ սոցիալական ձեռնարկատիրության, հաշմանդամություն ունեցող անձանց սոցիալական ձեռնարկատիրության պետական աջակցության ոլորտում:
Նշված պարբերությունը խմբագրվել է:

Ռազմավարական նպատակ 7-ում առանձնացվել է սկսնակ ձեռներեցների աջակցության կարևորությունը` որպես նոր աշխատատեղերի ստեղծման կարևոր գործոն, նշված նպատակի իրագորրծման համար կոնկրետ գործողություններ կսահմանվեն ՓՄՁ սուբյեկտների աջակցության տարեկան ծրագրերով, որոնք կներառեն նաև նոր աշխատատեղերի ստեղծմանն ուղղված միջոցառումներ: 

ՏՀԶԿ և զարգացող երկրներում ՓՄՁ–ների քաղաքականության փորձը ներկայացված է ռազմավարության հավելված 1-ում:

	5.
	ՀՀ կենտրոնական բանկ, 28.07.2015թ, թիվ 16.3-07/0250-15 գրություն
	Դիտողություններ և առաջարկություններ չունի
	
	

	6.
	ՀՀ ֆինանսների նախարարություն, 24.07.2015թ, թիվ 01/2-1/19719-15 գրություն
	1) Առաջարկում ենք նախագիծը համապատասխանեցնել ՀՀ կառավարության 22.01.2015թ. N 2 արձանագրային որոշմամբ հաստատված հայեցակարգերի, ռազմա​վա​​​րու​​​թյունների, ծրագրերի կազմման մեթոդական ուղեցույցի դրույթներին, մասնավո​րապես, նախագծում ներկայացված չեն ըստ ուղղությունների (կամ ընդհան​րական ռազմա​վա​րության մասով) գնահատման կատարողականության ցուցանիշ​ները, նշված չեն նախագծի 7-րդ բաժնի փոքր և միջին ձեռնարկատիրության զարգացման գործողությունների հիմնական ուղղությունների մասով իրականացվելիք միջոցառում​ների կատարման ժամկետները, միևնույն ժամանակ բացակայում են իրականացվելիք միջոցառումների կատարման համար անհրաժեշտ ֆինանսավորման անհրաժեշտու​թյան մասին տեղեկությունները, ներկայացված չեն նաև միջոցառումների, հետևաբար նաև ուղղությունների իրագործմանը խոչընդոտող հիմնական ռիսկերը:
2) Կարծում ենք, հստակ չէ նախագծի 6-րդ բաժնում ներառված ՓՄՁ-ների ուղղակի աջակցության որոշ քաղաքականությունների և նախագծի 7-րդ բաժնում ներառված ՓՄՁ զարգացման գործողությունների հիմնական ուղղությունների միջև փոխկապվածությունը: Մասնավորապես, 6-րդ բաժնում նշված ՓՄՁ ոլորտում վարվող ոչ բոլոր քաղաքականության ուղղություններն են ձևակերպվել որպես 2016-2018 թվականներին իրականացման ենթակա ուղղություններ և ուսումնասիրվել նախագծի 7-րդ բաժնում, արդյունքում որդեգրած քաղաքականության հետագա գնահա​տումը բավականին բարդ կլինի:
3) Նախագծի 7-րդ բաժնում նշված մի շարք ուղղություններում (օրինակ՝ Գործնական աջակցություն ՓՄՁ սուբյեկտներին) հասցեական միջոցառումներ ներկայացված չեն:
4) Առաջարկում ենք նախագիծը համապատասխանեցնել նաև ՀՀ կառավարու​թյան ծրագրով (ՀՀ կառավարության 19.05.2014թ. թիվ 511-Ա որոշում) սահմանված փոքր և միջին ձեռնարկատիրության զարգացման քաղաքականության դրույթներին, մասնա​վորապես, նախագծում անդրադարձ չի արվել սահմանամերձ գոտիներում գործող ՓՄՁ սուբյեկտների համար օժանդակության տրամադրմանը, մարզերում ֆինան​​սա​​կան հասանելիության բարձրացմանը:
5) Նախագծի 7-րդ բաժնի Օրենսդրական կայունություն ՓՄՁ-ներին ուղղու​թյամբ առաջարկվում է «ՓՄՁ-ների գործունեությանն առնչվող օրենսդրական փոփոխու​թյուն​​​ների դեպքում դրանց ուժի մեջ մտնելուց հետո առնվազն 3 տարվա գործողություն և 1 տարվա անցումային ժամանակաշրջան ապահովելու համար դրանց ընդունումից մինչև ուժի մեջ մտնելը` միաժամանակ նախատեսելով գործող կարգավորումների ուժի մեջ մնալու հնարավորություն` մինչև անցումային ժամանակաշրջանի ավարտը»: Այս տեսանկյունից հարկ է նշել, որ ներկայումս Հարկերի մասին ՀՀ օրենքի 8-րդ հոդվածի համաձայն հարկի դրույքաչափի բարձրացում, նոր հարկատեսակի սահմանում նախատեսող օրենքները կամ ՀՀ օրենքների նման դրույթները կարող են գործողության մեջ դրվել այդ օրենքների ընդունման տարվան հաջորդող ֆինանսական տարվա սկզբից, բայց ոչ շուտ, քան այդ օրենքների պաշտոնական հրապարակումից հետո՝ վեցերորդ ամսի 1-ից: Նախատեսվում է քաղաքականության այս ուղղությունը պահպանել նաև ՀՀ հարկային օրենսգրքի նախագծի մշակման ժամանակ: Միևնույն ժամանակ, հարկային օրենսգրքով կապա​հովվի հարկային օրենսդրության կայունությունը, ինչը սուբյեկտներին հարկային կանխա​տեսելի դաշտում գործելու հնարավորություն կընձեռի: Բացի այդ, նշված ուղղությամբ բարձրացված հարցը առնչվում է բոլոր տնտեսավարող սուբյեկտներին, դրանց առանձնա​ցումը որպես ՓՄՁ ոլորտին բնորոշ ուղղություն, կարծում ենք, նպատակահարմար չէ, ուստի առաջարկում ենք այն հանել նախագծի համապատասխան բաժնից:
6) Նախագծի 5-րդ բաժնում ներառված ՓՄՁ ոլորտի ուժեղ և թույլ կողմերի, հնարավորությունների և մարտահրավերների (SWOT) վերլուծության շրջանակներում որպես թույլ կողմեր ներառված են հարկային վարչարարությունը և մաքսային ընթացակարգերը: Բարձրացված հարցերը ընդհանրական բնույթ են կրում, ուստի կարծում ենք, որ նմանատիպ փաստաթղթում պետք է ներառվեն միայն հասցեական աշխատանքների արդյունքում վերհանված առարկայական խնդիրները: 


	Ընդունվել է մասնակի
Ընդունվել է

Ընդունվել է

Ընդունվել է մասնակի

Ընդունվել է

Ընդունվել է մասնակի
	Ռազմավարության մեջ ներառվել են ռազմավարական կոնկրետ նպատակներ և դրանց իրագործման գործողություններ, իսկ միջոցառումների իրականցման ժամանակցույցը և դրանց գնահատման կատարողականության ցուցանիշները կսհմանվեն 2016-2018թթ. ՓՄՁ սուբյեկտներին աջակցության տարեկան ծրագրերով:
Ռազմավարության 6-րդ և 7-րդ բաժիններն ամբողջությամբ վերախմբագրվել են, սահմանվել են ռազմավարական կոնկրետ նպատակներ 2016-2018թթ. ՓՄՁ ոլորտի զարգացման համար, որոնց իրագործման միջոցառումները կսահմանվեն ՓՄՁ սուբյեկտներին աջակցության տարեկան ծրագրերով և ՀՀ կառավարության գործունեության միջոցառումների ծրագրերով:
Տվյալ բաժինն ամբողջությամբ խմբագրվել է:

Ոչ միայն մարզերում, այլ ամբողջ ՓՄՁ ոլորտի սուբյեկտներին ֆինանսավորման հասանելիության բարձրացումը սահմանվել է որպես ռազմավարական նպատակ:
Տվյալ բաժինն ամբողջությամբ վերախմբագրվել է:
ՏՀԶԿ-ի կողմից իրականացված ՓՄՁ ոլորտի ուժեղ և թույլ կողմերի, հնարավորությունների և մարտահրավերների (SWOT) վերլուծությունը ներկայացված է որպես ռազմավարության հավելված:

	7.
	ՀՀ արդարադատության նախարարություն, 29.07.2015թ. թիվ 02/14/9201-15 գրություն
	1. Նախագծից անհրաժեշտ է հանել Ն տառը, ինչպես նաև Հայաստանի Հանրապետության կառավարությունը որոշում է բառերը՝ նկատի ունենալով, որ սույն նախագիծը չի հանդիսանում իրավական ակտ
2. Նախագծի ներածությունում նշվող իրավական ակտերի անվանումներն անհրաժեշտ է համապատասխանեցնել Իրավական ակտերի մասին Հայաստանի Հանրապետության օրենքի 39-րդ հոդվածի պահանջներին
3. Նախագծում ձեռնարկություններ բառերն իրենց համապատասխան հոլովաձևերով անհրաժեշտ է փոխարինել կազմակերպություններ բառերով՝ նկատի ունենալով Հայաստանի Հանրապետության քաղաքացիական օրենսգրքի պահանջները
4. Գտնում ենք, որ նախագիծն անհրաժեշտ է համապատասխանեցնել Հայաստանի Հանրապետության կառավարության 2015 թվականի հունվարի 22-ի նիստի N 2 արձանագրության 5-րդ կետի պահանջներին, որոնք վերաբերում են հայեցակարգերի, ռազմավարությունների, ծրագրերի կազմման մեթոդական ուղեցույցին: Մասնավորապես՝ սույն ռազմավարության մեջ անհրաժեշտ է հստակ մատնանշել իրականացվելիք գործողությունները (այդ թվում՝ ընդունվելիք նորմատիվ իրավական ակտերը, ինչպես նաև այն իրավական ակտերը, որոնցում անհրաժեշտ է կատարել փոփոխություններ և լրացումներ), ինչպես նաև ռազմավարությամբ իրականացվող միջոցառումների փուլերի հստակ ժամկետները, կոնկրետ փուլի ավարտին ակնկալվող իրավիճակը և արդյունքը:   
5. Նախագիծն անհրաժեշտ է համաձայնեցնել բոլոր շահագրգիռ մարմինների հետ:


	Ընդունվել է 
Ընդունվել է

Ընդունվել է 
	Նախագծում կատարվել է համապատասխան փոփոխություն
Նախագծում կատարվել են համապատասխան փոփոխությունները
Կատարվել են համապատասխան փոփոխությունները

Նախագծում հստակ սահմանվել են ռազմավարական նպատակները, իսկ դրանց ուղղությամբ իրականացվելիք գործողությունները, այդ թվում ընդունվելիք նորմատիվ իրավական ակտերը, իրականացվող միջոցառումների հստակ ժամկետները և ակնկալվող արդյունքները կներառվեն ՓՄՁ սուբկետներին աջակցության, ինչպես նաև ՀՀ կառավարության գործունեության միջոցառումների տարեկան ծրագրերում:
Նախագիծը ներկայացվել է ինչպես պետական մարմինների, այնպես էլ մասնավոր հատվածի ներկայացուցիչների քննարկմանը:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ԿԱՐԵՆ ՃՇՄԱՐԻՏՅԱՆ
